
bi:wa’ kabina:o’

kakhayza’an hayza’ ’achae’ al’alak Sin ta:inin, *oka’ ila hi ’oya’,
yaba’ nisiya’ ’ima posik, siya nonak ’aehae’ korkoring,’oka’ ka mae’iyach
Somiwa’ hinra:ay kansiya, rengrng noka mae’iyach sawa’en,’ana nakhiza’
siya ma’ makakreng matawaw.

ta:in ra:am tomal *omalep, hayza’ *achae’ hahila: ta:in rima’ omalep,
So: Sohoro’on’inalep, rima’ mari’ ka ’inalep ma’ hawka’ ila, bi:il ila siya
Saehoro: ’achae’ kabina:o’ mari’ nisiya’ ka ’inalep ’aSkanen ray sinakeban.

"aring ’isa:a lasiya roSa’ SaSekla’ ila,’a’1yalatar ra:men siya ’in biwa’ a
korkoring, lasiya roSa’ ’a’inowa’ makaksi’ael ila.

’aring biwa’ kabina:o’ kaS’aebo’ ila kala ta:in ray taew’an, siya
pakra:am hi biki’ nisiya’, koSa: siya ’am ’okay kaS’aebo’ ray
katalekan,’awhay pon’a:iS ka balayan patonan, baki’ nisiya masa’ ima
posik nisiya paSae:horo:on ila, siya ki ta:in kakaykayzaehan, mae’onhal
rima’ matawaw ray ’om’omachan, siya ra:am pase: So: ’am komaeloeh
nisiya wilaehen ka kaehlek ki sawki’ ma’ kayzaeh ila pinamowa’, sa’sa:ih
ka tinal’oemaeh nasiya kasi’aelen *okay ’ametih,’ana nakhini ’okay kita’ ka

minaehal, baki’ nisiya ma’ ’okik hingha ila ka hin’azem.

ray ’asang papnabih ila hi siya “’ampowa’ minkoringan tani
kamanra:an rima’ ’omalep” haba:an minminkoringan minkinabaeh o
SaSo’awhay hisiya.

kayni ki siya hon’alih nasiya koSa’en “siya mina haebon, ’okik
mae’iyaeh” bi:wa’ kabina:o ’omahowiS a tomal ka hin’azem.

hayza’ ’achae’ hahila: baki’ nisiya ’okik Siwa’ ’emehe: hi biwa’
kabina:o’, Sa’ Sa’ila ray katalekan talek ka pazay,’ana Si kayni’ ni siya
ma’ ’okik Siwa’, hi biwa’ kabina:o’ matmatemezeng kaS’aebo’ ila ray
katalekan, okik honha:i’ baezae’en po:ong Sa’, baki’ omam’amoh rima’ ray
katalekan komita’, kita’en ’ima mintohoy katalekan, honha:i’ nachan kita’en
sem’el i1la ka halis, bi:wa’ kabina:o’ hawka’ ila.

ta:in lobih ray taew’an ’okay Saehoro: hi minkoringan
nisiya ’omhowaiS a tomal, baezae’en kiSnay ra:waS hayza’ baezae’en ni

bi:wa’ binoway ka ka:1’ Sa’ ““ ta:in ya:o’ ’am lobih ila ray kawasS, ya:o mina
ni yaba’ ma’an tirong mowa:i’ rini ray ’asang tatilhaehal inimon ka
kin’1’iyaeh, ray karali’ ’izo’ hayza’ ka tata’ biSi’ kayzaeh tawbonon o
poSaken, powa:aw moyo Somo’awhay ’1yakin, ya:o ma’ ’am lobih ila ray

kawaS babaw, nimon kin’i’iyach ma’ am hingha’ ki kahayza’an kinhopay!

pil’awan ila!”

